
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
19 հունիսի 2013 թվականի №213Ա
քաղ. Երևան
ԱՆՀԱՏ ՁԵՌՆԱՐԿԱՏԵՐ ԼԵՎՈՆ ԳԵՆՋՈՅԱՆԻՆ ՏՐԱՄԱԴՐՎԱԾ №9/1-100 ԹՈՒՅԼՏՎՈՒԹՅՈՒՆԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2010 ԹՎԱԿԱՆԻ ՕԳՈՍՏՈՍԻ 11-Ի №431Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 12-րդ հոդվածի 1-ին մասը, 17.1-րդ հոդվածը, Հայաստանի Հանրապետության հանրային ծառայությունները կարգավորող հանձնաժողովի 2011 թվականի մայիսի 11-ի «Ռադիոհաճախականություն​ների օգտագործման թույլտվու​թյունների կասեցման և դադարեցման կարգը հաստատելու մասին» №231Ն որոշումը և հաշվի առնելով անհատ ձեռնարկատեր Լևոն Գենջոյանի 2013 թվականի մայիսի 14-ի դիմումը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Ուժը կորցրած ճանաչել`
1) «Հեռահա​ղորդակցության հանրապետական կենտրոն» փակ բաժնե​տիրական ընկերության կողմից անհատ ձեռնարկատեր Լևոն Գենջոյանին 2005 թվականի օգոստոսի 23-ին տրամադրված ռադիոէլեկտրոնային միջոցների տեղադրման համար ռադիոհաճա​խությունների հատկացման №9/1-100 թույլտվությունը.
2) Հայաստանի Հանրա​պետության հանրային ծառայությունները կարգա​վո​րող հանձնաժողովի 2010 թվականի օգոստոսի 11-ի «Անհատ ձեռնարկատեր Լևոն Գենջոյանին տրամադրված №9/1-100 թույլտվության գործողության ժամկետը երկարաձգելու մասին» №431Ա որոշումը:
2. Անհատ ձեռնարկատեր Լևոն Գենջոյանին` 
1) սույն որոշումն ուժի մեջ մտնելու պահից երկամսյա ժամկետում Հայաստանի Հանրապետության պետական բյուջե վճարել ռադիոհա​ճախականության օգտագործման վճարի մասով մինչև 2013 թվականի մայիսի 14-ն առաջացած յոթ հարյուր երեսուներեք հազար երկու հարյուր քսանհինգ դրամ ապառքը և վճարման անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով.
2) ընդունել ի գիտություն, որ սույն կետի 1-ին ենթակետով նշված յոթ հարյուր երեսուներեք հազար երկու հարյուր քսանհինգ դրամ ապառքից հինգ հարյուր վեց հազար ութ հարյուր յոթանասունհինգ դրամի մասով առկա է Հայաստանի Հանրապետության վարչական դատարանի օրինական ուժի մեջ մտած վճիռ, որը գտնվում է կատարողական վարույթում:
3. Սույն որոշումն ուժի մեջ է մտնում 2013 թվականի մայիսի 14-ից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 
Ռ. ՆԱԶԱՐՅԱՆ 
 ք. Երևան
 19 հունիսի 2013թ.

